
Jemaat-jemaat Allah Al Maséhi
Sabat 6/9/26/120

Teman-teman sekalian,

Sabat ini kita akan meneruskan perbincangan mengenai dasar keimanan Jemaat-jemaat Tuhan dalam penyembahan Allah Maha Esa melalui anakNya Yesus Kristus. Saya telah diminta minggu ini oleh seorang pendeta Jemaat-jemaat Tuhan untuk menerangkan dengan ringkas perbezaan antara posisi Unitarian Radikal dengan teologi Unitarian klasik yang terkandung dalam Alkitab dan dimiliki Jemaat-jemaat Tuhan sejak dari mulanya.

Posisi Alkitab adalah sangat jelas. Ia ditulis atas hak kuasa Kristus dan Para Rasul yang tidak dipertikaikan dan muncul dalam pelbagai teks Perjanjian Baru bahawa tiada seorangpun yang pernah melihat Allah. Yohanes mengatakan begitu dalam Yohanes 1:18. Dia menerangkan dalam bab tersebut siapa diri Kristus dan bagaimana dia telah datang untuk menyatakan Bapa. Dia berada dalam dunia dan kosmos telah dicipta melalui dia namun dunia ini tidak mengenalinya. Teks ini menunjukkan bahawa Tuhan menggunakan Kristus dalam penciptaan itu. Dalam kebanyakan teks dia merupakan perkakas zaman ini atau aeon namun di sini teks ini menggunakan istilah kosmos dan adalah satu-satunya tempat di mana konsep sebegini terjadi. Dia telah menjadikan kerajaan-kerajaan serta kuasa-kuasa seperti yang kita lihat dalam Korintus namun bukan dia sendiri yang mencipta makhluk-makhluk itu. Dengan kata lain, Bapa yang menghasilkan ciptaan rohani itu dan kemudian menggunakan elohim, iaitu pluraliti anak-anak Tuhan, untuk mencipta ciptaan fizikal (lihat karya Bagaimana Tuhan Menjadi Suatu Keluarga [187]). Kristus mempunyai pra-kewujudan (lihat karya Pra-Kewujudan Yesus Kristus [243]).

Kristus berkata melalui pena Yohanes bahawa Bapa, yang telah mengutus Kristus, Sendiri memberi kesaksian tentang Kristus. “Kamu tidak pernah mendengar suara-Nya, rupa-Nyapun tidak pernah kamu lihat, dan firman-Nya tidak menetap di dalam dirimu, sebab kamu tidak percaya kepada Dia yang diutus-Nya.” (Yohanes 5:37).

Konsep ini jelas bahawa tiada seorangpun yang pernah melihat Tuhan. Paulus menekankan semula hakikat ini di dalam suratnya kepada Timotius di mana dia mengatakan bahawa Tuhan seorang sahaja yang memiliki keabadian dan tinggal dalam terang yang tidak dapat didekati dan tiada seorangpun yang pernah melihat atau dapat melihat Dia (1Timotius 6:16).

Aspek fizikal berkenaan melihat Tuhan inilah yang merupakan teras hal ini. Tiada seorangpun manusia yang dapat melihat Tuhan dan terus hidup. Ianya kuasa pemuliaan Roh dalam ertikata fizikal yang membuatkan kita tidak boleh melihat Dia. Malah, Kristus melanjutkan konsep ini dengan Musa di mana Kemuliaan Roh itu sekalipun, yang dimiliki Makhluk yang telah memberikan Taurat itu kepada Musa, tidak mampu dipandang dalam dalam kuasa penuhnya. Itulah sebabnya Kristus memberikan Musa pengalaman memandang dirinya dari belakang sementara kemuliaannya menerangi dan pendedahan itu sajapun sudah cukup untuk menyebabkan wajahnya bercahaya. Yohanes membawakan konsep melihat Tuhan dalam sesama sendiri. Dalam surat-suratnya, Yohanes mengatakan TIADA seorangpun yang pernah melihat Tuhan. Jika kita mengasihi sesama sendiri, Tuhan tetap di dalam diri kita dan kasihNya sempurna di dalam kita (1Yohanes 4:12). Melalui ini kita tahu bahawa kita tetap berada di dalam Dia dan Dia di dalam kita kerana Dia telah mengaruniakan kita bahagian dalam Roh KudusNya (1Yohanes 4:13).

Dalam hakikat inilah para Unitarian Radikal telah salahfaham tentang persoalan manifestasi Tuhan. Yohanes mengatakan bahawa Dia yang melakukan kebaikan berasal dari Allah dan bahawa Dia yang melakukan kejahatan tidak pernah melihat Tuhan. Maka ianya diimplikasikan dalam pertimbangan Unitarian Radikal bahawa makhluk-makhluk yang melakukan kebaikan pernah melihat Tuhan. Jawapannya adalah bahawa mereka telah melihat Tuhan kerana mereka melihat sesama sendiri dalam Roh Kudus dan dalam ertikata itu mereka telah melihat Tuhan kerana Roh Kudus mempamerkan Kemuliaan Tuhan, yang Kristus miliki. Kristus mengatakan sesiapa yang telah melihatnya telah melihat Bapa. Bagaimana begitu? Kerana Roh Kudus berada di dalam Kristus dan dengan cara ini kita telah melihat Tuhan seperti mana yang diterangkan Yohanes.

Para Unitarian Radikal kemudian membawa kepalsuan ini kepada tahap seterusnya. Mereka kemudian mengatakan bahawa Tuhan Perjanjian Lama itu adalah Bapa dan bahawa Bapa merupakan Tuhan yang telah muncul kepada para nabi dan para bapa. Untuk mempertahankan pandangan yang langsung tidak berasaskan alkitab ini, mereka menjelaskan bahawa Tuhan tidak pernah benar-benar menjelmakan diriNya kepada manusia. Oleh itu Dia telah hanya muncul dalam bentuk terbatas dan berbisik. Maka tiada seorangpun yang benar-benar pernah melihatNya atau mendengar suara sejatiNya. Ini bertentangan sepenuhnya kepada kesaksian teks-teks Perjanjian Baru. Ianya juga bertentangan sepenuhnya kepada kesaksian Kitab Perjanjian Lama sendiri.

Herbert Armstrong juga membuat kesilapan yang berat dalam perkembangan Diteismennya apabila dia mengatakan bahawa makhluk yang merupakan Tuhan Perjanjian Lama adalah Yesus Kristus. Dia mengajar bahawa Bapa tidak dikenali dalam Perjanjian Lama. Pandangan ini juga benar-benar bertentangan kepada ajaran Kitab Suci. Isu Bapa dan Anak juga diketahui dalam Alkitab seperti mana yang kita lihat dari Amsal 30:4-5: “Siapakah yang naik ke sorga lalu turun? Siapakah yang telah mengumpulkan angin dalam genggamnya? Siapakah yang telah membungkus air dengan kain? Siapakah yang telah menetapkan segala ujung bumi? Siapa namanya dan siapa nama anaknya? Engkau tentu tahu!” Ayat 5 terus menjawab persoalan mengenai nama Allah dan nama itu adalah Eloah. Teks ini mengatakan: “Semua firman Allah (Eloah) adalah murni. Ia adalah perisai bagi orang-orang yang berlindung pada-Nya.”

Kitab Suci juga mengajar bahawa Allah Perjanjian Lama merupakan Allah kepada Yesus Kristus dan ini diterangkan oleh Perjanjian Baru. Mazmur 45:6-7 mengatakan bahawa: “Takhtamu kepunyaan Allah, tetap untuk seterusnya dan selamanya, dan tongkat kerajaanmu adalah tongkat kebenaran. Engkau mencintai keadilan dan membenci kefasikan; sebab itu Allah, ALLAHMU, telah mengurapi engkau dengan minyak sebagai tanda Kesukaan, melebihi teman-teman sekutumu.” Kita tahu dari Ibrani 1:8-9 bahawa teks ini memperkatakan tentang Kristus. Maka Elohim Daud adalah Kristus yang sendiri mempunyai seorang Allah yang telah melantiknya serta mengurapinya sebagai elohim melebihi teman-teman sekutunya. Bolehkah Kristus tidak mempunyai pra-kewujudan dan masih menjadi elohim Daud? Bagaimanakah Bapa tidak diketahui di dalam Perjanjian Lama sedangkan teks ini dipetik di dalam buku Ibrani?

Kita tahu bahawa Tuhan Israel yang subordinat yang telah muncul kepada Para Bapa serta nabi. Dialah yang membawakan gelaran Yahovah dan telah dilantik oleh Yahovah Semesta Alam iaitu Allahnya. Kita tahu tanpa ragu-ragu bahawa Makhluk inilah yang berfirman bagi pihak Allah dan dipanggil sebagai Yahovah dan Elohim dan Malaikat Yahovah. Ketika Israel memberkati Yusuf melalui Efraim dan Manasye, dia berkata: Sesudah itu diberkatinyalah Yusuf, katanya: "Nenekku dan ayahku, Abraham dan Ishak, telah hidup di hadapan Allah; Allah itu, sebagai Allah yang telah menjadi gembalaku selama hidupku sampai sekarang, dan sebagai Malaikat yang telah melepaskan aku dari segala bahaya, Dialah kiranya yang memberkati orang-orang muda ini, sehingga namaku serta nama nenek dan bapaku, Abraham dan Ishak, termasyhur oleh karena mereka dan sehingga mereka bertambah-tambah menjadi jumlah yang besar di bumi." (Kejadian 48:15-16).

Makhluk ini adalah Malaikat yang telah bergumul dengan para Bapa seperti mana yang kita lihat dari teks-teks berkenaan. Dalam Kejadian 32:24-25 kita perhatikan bahawa Yakub telah bergumul dengan elohim dan telah diberkati dan menjadi Israel kerana telah bertahan. Hosea 12:4-5 menyatakan bahawa elohim ini adalah Malaikat Yahovah. Malaikat Yahovah ini dipanggil Elohim dan juga Yahovah. Dia telah dianugerahkan Israel sebagai pusakanya ketika Allah membahagi-bahagikan para bangsa menurut bilangan anak-anak Tuhan (Ulangan 32:8 RSV, bandingkan dengan karya DSS dan LXX).

Pihak Unitarian Radikal kemudian telah cuba meniadakan hakikat bahawa Kristus adalah Malaikat Yahovah dengan merujuk kepada Ibrani 1:4-6 di mana pembezaan dibuat antara anak itu dan para malaikat. Bagaimanapun, teks itu mengatakan bahawa ia bukannya para Malaikat yang Tuhan maksudkan di sini tetapi anak-anak Abraham. Para malaikat disebutkan sebagai roh-roh melayani yang diutus untuk melayani mereka yang akan menjadi pewaris-pewaris keselamatan (Ibrani 1:14). Maka begitulah fasa penjelmaan itu telah disalahfahami. Kedudukan Kristus sebelum penjelmaannya itu adalah lebih rendah dari kedudukannya selepasnya. Entiti dirinya seharusnya meliputi kemanusiaan agar dia yang menguduskan dan mereka yang dikuduskan berasal dari yang satu (Ibrani 2:11). Melalui definisi ini meliputi seluruh umat syurgawi dan keselamatan dilanjutkan kepada umat syurgawi di dalam Kristus juga. Teks dalam Wahyu berhubung 24 tua-tua di Takhta Tuhan juga menunjukkan hakikat itu.

Bukan saja Malaikat Tuhan yang menggunakan nama Yahovah tetapi juga malaikat-malaikat lain yang muncul bagi pihak Tuhan untuk berfirman kepada manusia. Dalam kisah tentang malaikat-malaikat yang bersama Abraham dan Lot serta pemusnahan Sodom, kita perhatikan bahawa ketiga-tiga malaikat itu digelar sebagai Yahovah oleh Abraham ketika dia berbicara dengan mereka. Seorang terus tinggal sementara yang dua lagi telah pergi dan mereka juga telah dipanggil sebagai Yahovah dan, apabila mereka meninggalkan Sodom, hujan api turun dari Yahovah di syurga. Maka terdapat empat makhluk yang bergelar Yahovah pada masa yang sama dan salah seorang darinya adalah Allah di Syurga. Maka begitu juga penggunaan nama-nama kudus Yahweh adalah tidak betul. Aspek-aspek ini telah dibincangkan dalam karya Malaikat YHVH [024].

Yahovah sendiri mengatakan ketika dia berbicara kepada Zakharia dan menyatakan tujuannya untuk menyelamatkan Yerusalem pada zaman akhir bahawa dia telah diutus oleh Yahovah Semesta Alam. Dia mengatakan: “Ayo, ayo, larilah dari Tanah Utara, demikianlah firman TUHAN; sebab ke arah keempat mata angin Aku telah menyerakkan kamu, demikianlah firman TUHAN. Ayo, luputkanlah dirimu ke Sion, hai, penduduk Babel! Sebab beginilah firman TUHAN semesta alam, yang dalam kemuliaan-Nya telah mengutus aku, mengenai bangsa-bangsa yang telah menjarah kamu--sebab siapa yang menjamah kamu, berarti menjamah biji mata-Nya--: "Sesungguhnya Aku akan menggerakkan tangan-Ku terhadap mereka, dan mereka akan menjadi jarahan bagi orang-orang yang tadinya takluk kepada mereka. Maka kamu akan mengetahui bahwa TUHAN semesta alam yang mengutus aku.” (Zakharia 2:6-9). Oleh itu, Yahovah sendiri mempunyai seorang Yahovah iaitu Yahovah Semesta Alam. Dengan itu, gelaran Yahovah merupakan gelaran yang dibahagikan. Kita mengetahui bentuknya juga dari manuskrip-manuskrip kuno (lihat karya Tanda Yunus dan Sejarah Pembangunan Semula Bait Suci [013]).

Oleh itu ianya tidak masuk akal untuk mencadangkan bahawa Tuhan yang telah muncul kepada Israel di dalam Perjanjian Lama adalah Bapa sendiri. Namun begitu, ianya sama-sama tidak masuk akal untuk mengusulkan bahawa Bapa tidak dikenali dalam Perjanjian Lama.

Ianya juga bertentangan kepada sejarah yang diketahui dan teks Alkitab untuk mencadangkan bahawa Kristus tidak difahamkan sebagai Malaikat Yahovah Perjanjian Lama. Justin Martyr menyatakan hal ini sendiri di dalam apologinya kepada Maharaja Rom (1 Apol. Bab 70) (lihat pandangan-pandangan asalnya dalam karya-karya Doktrin-doktrin Asal Kepercayaan Kristian [088] dan Teologi Awal Tentang Ketuhanan [127]). 

Kita telah saksikan bahawa Kristus dikenalpasti sebagai kuasa rohani yang telah bersama dengan Israel di padang gurun dalam Keluaran tersebut. Israel dibaptiskan semuanya ke dalam Musa di dalam laut itu dan mereka semuanya telah menjamu makanan rohani yang sama dan mereka telah meminum dari batu karang yang sama dan batu karang itu adalah Kristus (1Korintus 10:4).

Umat Unitarian Radikal telah sentiasa menghadapi masalah di dalam menjelaskan teks-teks ini dan sememangnya penerangan mereka bersifat keanak-anakan dan bersandarkan pemutarbelitan bahasa serta falsafah serta kejahilan murid-murid mereka. Golongan Socinian sebenarnya maju sedikit di dalam penerangan-penerangan mereka berkenaan teks-teks Yunani itu seperti yang kita tahu dari perbincangan tersebut. Kita juga tahu bahawa hujah-hujah Unitarian sentiasa tertumpu kepada pembezaan-pembezaan nama-nama Tuhan dan hinggakan di dalam Perjanjian Baru sekalipun hakikat bahawa artikel definit tidak pernah digunakan berkenaan Kristus dalam bahasa Yunani, telah diserang oleh pihak Trinitarian Roman Katolik contohnya dalam nota samping kepada 1 Yohanes 5:20 di dalam komentar Heydock kepada Alkitab Katolik. Di dalamnya mereka cuba menegaskan bahawa artikel definit itu serta istilah untuk Tuhan adalah merujuk kepada Kristus, yang sebenarnya tidak.

Teks di dalam Filipi juga menunjukkan bahawa sungguhpun Kristus adalah dalam rupa (morphe) Tuhan dia tidak menganggap kesetaraan dengan Tuhan itu sesuatu yang harus dipertahankan tetapi sebaliknya telah mengosongkan diri-Nya sendiri, dan mengambil rupa seorang hamba, dan menjadi sama dengan manusia dan telah merendahkan diri-Nya dan taat sampai mati, bahkan sampai mati di kayu salib. (Filipi 2:5-8). Bagaimanakah sesuatu yang hanya wujud sebagai idea dalam Fikiran Tuhan, sebagaimana yang ditegaskan oleh pihak Unitarian Radikal, cuba mencapai kesetaraan dengan Tuhan atau mengosongkan dirinya serta merendahkan dirinya dengan mengambil rupa manusia? Pernyataan sebegitu merupakan penggunaan bahasa yang bukan-bukan.

Unitarianisme Radikal tidakpun pernah dikemukakan dengan serius di dalam Islam sehinggalah komentar-komentar Hadis itu mula bekerja sepenuhnya. Ia sebenarnya satu lagi cubaan tersembunyi untuk menyerang doktrin bahawa Kristuslah yang telah memberikan Taurat itu kepada Musa dan dengan itu Hukum-hukum Tuhan tetap kekal tidak berubah. Ia sebenarnya adalah Trinitarianisme dalam bentuk yang lain. Pihak Trinitarian cuba mendakwa bahawa Kristus hanyalah satu manifestasi Makhluk yang merupakan Bapa, Anak dan Roh Kudus. Kini kita dapat lihat bahawa ini sebenarnya adalah doktrin penyembahan dewa-dewa Attis, Adonis dan Osiris di kalangan Misteri-misteri itu dan adalah satu lagi aspek kepada kultus Jupiter Enyalius, Tuhan Triune, yang merupakan agama asal di Babilon seperti mana yang diberitahu Josephus kepada kita. James Frazer telah banyak mengkaji tentang aspek-aspek dewa-dewa Attis, Adonis, dan Osiris dalam karyanya Golden Bough Bahagian IV, Vol. I dan II. Pandangan tersebut mula memainkan peranannya dalam Reformasi bersama suatu serangan antinomian terhadap Hukum-hukum Tuhan seperti mana yang dikemukakan oleh Jemaat itu. Itulah sebabnya kenapa golongan Unitarian Radikal yang sama hari ini menyerang Hukum Tuhan dengan mengatakan ia telah dibatalkan, namun masih menyamarkan diri mereka di kalangan kita sambil berpura-pura memelihara Sabat dan Hari-hari Raya, bukan kerana mereka terpaksa, tetapi kerana kononnya mereka “ingin memeliharanya.” Mereka hanyalah golongan antinomian yang cuba memudaratkan keimanan ini seperti mana yang telah dilakukan mereka sejak abad Keenam belas. Pandangan-pandangan ini digunakan oleh pihak Trinitarian kerana semua itu menyerupai doktrin-doktrin mereka di mana kedua-duanya menjadikan Kristus suatu aspek Tuhan yang satu dalam bentuk berdua sama ada sebagai suatu Trinitas atau sebagai struktur modal Binitarianisme Attis yang merupakan Bapa dan juga Anak selaku aspek-aspek Tuhan yang sama. Aspek Anak adalah aspek yang telah mengambil rupa manusia. Inilah doktrin sebenar Antikristus, seperti mana yang kita tahu dari ahli-ahli sejarah, kerana teks Alkitab berkenaan telah dikorupsikan agar ketuhanan Kristus dapat dipisahkan dari kemanusiaannya. Aspek ini dirangkumi dalam karya Pernyataan Kepercayaan-kepercayaan Iman Kristian [A1].

Adalah tidak betul untuk menegaskan bahawa Makhluk yang telah berbicara kepada para nabi dalam Perjanjian Lama adalah Bapa dan ianya juga tidak masuk akal untuk mencadangkan bahawa Perjanjian Lama tidak mengenali Bapa dan Anak. Teks dalam Ezra dari Ezra 4:24 hingga 7:26 menunjukkan bahawa Tuhan Perjanjian Lama adalah Eloah, dalam penggunaan bentuk singularnya dan yang hanya merujuk kepada Bapa. Ia menunjukkan bahawa Taurat itu datang dari Bapa dan bahawa Bait Suci di Yerusalem adalah tempat di mana Bapa meletakkan namaNya serta mengeluarkan perintah-perintahNya. Para Imam melayaniNya serta menyembahNya dan Bait itu adalah milikNya. Teks Alkitab Companion menunjukkan istilah-istilah kata bagi Tuhan dengan sekilas pandang dan istilah itu dicatatkan dalam cetakan dalam bahasa Inggeris lama melalui teks di sini.

Kita telah sentiasa mempunyai doktrin-doktrin yang sama tentang Kudrat Allah sehinggalah lewat abad Kedua puluh dan dalam waktu itu kita telah roboh kerana pencerobohan dan ketamakan dan kejahilan kependetaan yang telah terbiasa. Ini bukan saja berlaku dalam satu jemaat tetapi dalam banyak jemaat.

Jemaat Tuhan perlu bertaubat dan berpaling kepada Allah yang Maha Esa dan mempelajari semula doktrin-doktrinnya agar kita semua dapat memberikan jawapan bagi pengharapan serta keimanan yang wujud di dalam diri kita semua.

